
१७२
काव्यमाला ।



	

आरुह्योरुस्थलीं व्याघ्रीं चुम्बत्यस्य मुखाम्बुजम् ।

पतत्प्रकर्ष बन्धस्य पादे पादे प्रहीणता ॥

विव(प)क्ष्यक्षितिभृत्पक्षच्छेदी विजयते नृपः ॥ ३४ ॥

पद्य एव च दोषत्वं स्याच्छन्दोयतिभङ्गयोः ।

चतुर्विंशतिरन्ये च स्युर्दोषा वाक्यपद्ययोः ॥

पद्यदोषौ विदुः केचिद्धतवृत्तविसंहिते ।

अपुष्टकष्टव्याघातपुनरुक्ताधिकोपमाः ॥

अपार्थदुष्क्रमग्राम्यसंदिग्धनियमच्युताः ।

साकाङ्क्षपुरुषाश्लीलव्यर्थभिन्नासमोपमाः ॥

अनिरूप्यश्चातिमात्रो निर्हेतुरनवीकृतः ।

अप्रसिद्धोपमो हीनोपमः सहचरच्युतः ॥

विरुद्धश्चेति दुष्टार्थाश्चतुर्विंशतिरीरिताः ।

उत्कर्षं यो न पुष्णाति सोऽर्थोऽपुष्ट इतीष्यते ॥

उदयं भजते चन्द्रः पौर्णम्यां रजनीमुखे ।

कृच्छ्रेण गम्यते योऽर्थः स कष्ट इति कथ्यते ।

तर्को यस्त्वाह मद्वञ्च्यं तत्फलोक्ताववाक् स किम् ॥ ३५ ॥

व्याघातः पूर्वकथितविरुद्धार्थोपवर्णने ॥

त्वन्मुखेन्दुतुला कस्मादिन्दोरस्य कलङ्किनः ।

पुनरुक्तः प्रतीतार्थकथनं स्याद्विना फलम् ।

यथा स्कन्देन गिरिजा जयन्तेन यथा शची ।

तथा सुतेन सा रेजे तत्समेनेह तत्समा ॥ ३६ ॥

इदमेव बुधा एकार्थाभिधं दूषणं विदुः ॥

यत्रोपमानमधिकं कथितः सोऽधिकोपमः ।

बकः पर्वतश्रृङ्गाग्रे गरुत्मानिव राजते ।

न यत्र समुदायार्थः सोऽपार्थ इति कीर्तितः ॥

रटन्ति करटाः क्रूरं सुन्दरी नृपकामिनी ॥ ३७ ॥

दुष्क्रमस्तु यथायोग्यक्रमहीनार्थ इष्यते ।

